
I dio 
1. Uvod 
Poslovanje preduzeća sastoji se iz niza procesa u kojima učestvuju njegovi zaposleni, čiji je krajnji cilj 
ostvarivanje finansijskog rezultata tj. dobitka ili gubitka. Prema tome, s razvojem preduzeća došlo je i do 
razvoja računovodstva, kao jedne od podfunkcija funkcije upravljanja. 
Zašto sam uzela ovu, možda jednostavnu, temu za obradu? 
Upravo iz razloga što se ni jedna druga tema ne može objasniti bez poznavanja osnovnih pojmova , 
nastanka i značaja računovodstva. 
2.Pojam i značaj računovodstva 
Računovodstvo je nauka o bilježenju i klasifikovanju poslovnih transakcija i događaja, primarno 
finansijskog karaktera i vještina sastavljanja značajnih izvještaja, analize i interpretiranja ovih transakcija i 
događaja i prenošenje rezultata licima koja mogu donijeti odluku ili dati ocjenu. 
Na međunarodnom planu zadnjih godina se sve više govori o svjetskom računovodstvu, umjesto o 
nacionalnim računovodstvima. Pominju se dva računovodstvena sistema: 



anglo-američki i kontinentalno-evropski. Poseban značaj imaju Međunarodni računovodstveni standardi 
kao mjerodavna pravila za obavljanje procedure i prakse svjetskog finansijskog izvještavanja. 
Prema Međunarodnim računovodstvenim standardima (MRS), računovodstvo obuhvata: 
knjigovodstvo kao najveći dio 
računovodstveno planiranje 
računovodstveni nadzor 
računovodstvenu analizu 
računovodstveno informisanje 
II dio 
1. Knjigovodstvo 
Knjigovodstvo predstavlja naučnu metodu koja hronološki i sistematski registruje nastale promjene u 
imovini preduzeća. Dio je računovodstva i obuhvata evidenciju koja je prilično prosta i lako se uči. Dakle, 
knjigovođa može da postane svako ko želi da se osposobi za poslove evidentiranja. Ali, dobar računovođa 
treba završiti fakulet, pa i imati bogato iskustvo koje je vezano sa praksom. 

